
وەرزش

وەرزشی كوردستان فەوزایە و هاوڕێیەتی 
و برادەرایەتی زۆر تێدایە گەر واش بڕوات 

هەتا ملان زەرەرمەند دەبین

پێش چەند هەفتەیەك 
شاندێكی بەرزی 

ئەنجوومەنی ئۆڵۆمپی 
كوردستان بە داوەتێكی 
فەرمی ئەنجوومەنی 

ئۆڵۆمپی ئاسیا سەردانی 
وڵاتی كوێتیان كرد و 

چەندین دیدار و كۆبوونەوەیان 
لەگەڵ سەرۆك و ئەندامانی 

ئەنجوومەنی ئۆڵۆمپی 
ئاسیا ئەنجامدا و باس 

لە پەیوەندەییەكانی نێوان 
هەردوو لا كرا ئێمە لە 

فایلی وەرزشی گوڵان و 
بۆ زیاتر زانیاری لەسەر 

ئەو گەشتە بە باشمانزانی 
سەردانی ئەنجوومەنی 

ئۆڵۆمپی كوردستان بكەین 
و ئەم دیدارەمان لەگەڵ 

بەرێز سامی سەعید 
دزەیی ئەمینداری گشتی 

ئەنجوومەنی ئۆڵۆمپی 
كوردستان و كە ئەندامی 

شاندەكە بوو سازدا.

سامی سەعید دزەیی ئەمینداری گشتی ئەنجوومەنی ئۆڵۆمپی كوردستان تایبەت بە گوڵان:

* سەردانتان بۆ وڵاتی كوێت چۆن بوو؟
- بیرۆكەی ئەو سەردانمان لە سەرەتاوە لە لای مەلا بەختیارەوە 
بوو دوای ئەوەی لە وڵاتی ئیمارات چاوی بە شێخ ئەحمەد فەهد 
كەوتبوو و پێی گۆتبوو ئێمە وەكو وەرزش������وانانی كورد حەز دەكەین 
س������ەردانت بكەین وەكو سەرۆكی ئەنجوومەنی ئۆڵۆمپی ئاسیوی، 
ئیتر ئەو رەزامەندی خۆی نیش������اندا و سەرۆكی لێژنەی ئۆڵۆمپی 
عێراقیش بەش������ار مستەفا لە كۆبوونەوەی لێژنەكانی ئاسیا چاوی 
پێكەوت و هەروەها دكتۆر س������ەرهنگیش لە وڵاتی مەكاو چاوی 
پێ كەوتبوو و باس������یان لەسەر وەرزشی كوردستان كرد، ئەوە بوو و 
بە فەرمی داوەتنامەمان بۆ هات و ئێمەش شاندێكمان پێك هینا و 

سەردانەكەمان ئەنجامدا.
* تا چەند لە سەردانەكەتان سەركەوتوو بوون؟

- بەڕاستی سەردانێكی زۆر سەركەوتوو بوو باسی تێگەیشتنی 
ئۆڵۆمپیمان كرد بە یەكەوە تاوتۆمان كرد، برواش������م وایە ش������تێكی 
باش������ی لێ بە دی دەكرێ و شیخ ئەحمەد فەهدیش پشتیوانی و 
هاوكاری تەواوی خۆی بۆ ئێمە نیشاندا، وەكو سەرۆكی لێژنەی 
ئۆڵۆمپ������ی كوێتیش بە هەمان ش������ێوە ه������اوكاری خۆی بۆ دام و 
دەزگا و وەرزش������وانانی كوردستان نیش������اندا، بەڵام وەكو لێژنەی 
ئۆڵۆمپی ئاسیا ماوە لەس������ەر یاسایی عێراق و دەستوورەكەی كە 
ب������ە فەرمی ببێتە وڵاتێكی فیدڕاڵ������ی ئێمەش وەكو ئەنجوومەنی 
ئۆڵۆمپ������ی كوردس������تان كارەكانمان زۆر بە رێ������ك و پێكی ئەنجام 
دەدەین، دواتر داواشی لێكردین سەردانی وڵاتانی كەنداو و عەرەبی 
و ئاس������یا بكەین بۆ ئەوەی لە نزیكەوە بمان ناس������ن و ئاگاداری 
چاڵاكیەكانمان بن، لە هەمان كاتیش������دا پێمان گوت بەشی زۆری 

یانەكانی ئێمە لە پاڵەوانیەتیەكانی ئاسیا و عەرەب بەشداری دەكەن 
و بەش������ی زۆری یاریزانەكانمان ل������ە هەڵبژاردەكانی عێراق یاری 
دەكەن،بەڕاس������تی س������ەركەوتووبوبین و مەلا بەختیاریش لە سەرەتا 
بە تەواوی باس������ی بارودۆخی سیاسی و وەرزشی كوردستانی بۆ 
كردن كە ئەوانیش زانیارییەكی باش������یان لەسەر كوردستان هەبوو، 
بەڵام مەلا بەختیار زانیارییەكان������ی زیاتر دەوڵەمەند كرد، ئەوەش 
ماوە بڵێ������م هەر ئۆردوگایەك و یان هەر خولێ������ك و پاڵەوانیەتیەك 
لە كوێت هەبێ، ئێمە وەكو هەڵبژاردەیەكی كوردس������تان بەشداری 
دەكەین بەڕاس������تی ئەمە هەنگاوی یەكەمە و دەتوانین بڵێن كوێت 
دەرگایەكە بۆ ئێمە كە بە جیهانمان بناس������ێنێت لە بواری وەرزشی 

ئاسیا.
* مانای ئەوەیە كە بەڵێنی باشیان پێداون؟

- بە تەئكید بەڵێنەكان زۆر بە سوود و باشە، بەڵام لەسەر یاسا 
و دەس������تووری عێراق ماوە و پێی راگەیاندین و دەبێ هەوڵ بدەین 
لە نێو پەرلەمان تەئكید لەس������ەر دەس������ەڵاتی وەرزشی بكرێ وەكو 
دەس������ەڵاتی دارایی و كۆمەڵایەتی و رۆش������نبیری و كارگێڕی و 
دەبێ لە پەرلەمان وەرزش وەكو ئەوانەی دیكە بڕیاری لەسەر بدرێ 

وەكو بڵێین دەبێتە دروست بوونی كیانێك بۆ وەرزش.
* باسی ئاڵو گۆڕی وەرزش������تیان لە نێوان كوردستان و كوێت 

كرد و وەڵامیان چی بوو؟
- وەكو س������ەرۆكی لێژنەی ئۆڵۆمپی كوێتی زۆر بە راشكاوی 
باسی لەوە كرد و پشتیوانی لێكردین، هەر شاندێك بیەوێ سەردانی 
كوێت بكات ئێمە ئاسانكاری بۆ دەكەین و رەوانەیان دەكەین و هەر 
ش������اندێكیش لە كوێت دەیەوێ بێت بۆ كوردستان بە خۆشحاڵیەوە 
پێشوازی لێدەكەن و بەشداری لە خولەكانی مەشق و راهێنان دەكەن 
و پێشوازیش لە پسپۆڕان و كادیران وانیش دەكەین كە سەرپەرشتی 

خول و راهێنان بكەن لە كوردستان.
مەلا بەختیاریش بەش������ێوەیەكی فەرمی داوەتی ش������یخ ئەحمەد 
فەهدی كرد كە سەردانی كوردستان بكات و ئەویش بە خۆشحاڵیەوە 
قەبووڵ������ی كرد و بەهیوایەن كە یەكەم رۆژی نەورۆز س������ەردانمان 

بكات وەكو میوانێكی ئازیز.
* گلەی������ی و گازاندە لەو ش������اندە كرا كە ئافرەت������ان لەگەڵدا 

نەبوو؟
- بەڕاستی ش������اندەكە زۆر كەسی تێدابوو و ئافرەتیش لەگەڵدا 
بوو ئیدی كە دكتۆر س������ەرهەنگ ئیمیڵی بۆ كردن و ئەوانیش لە 
وەڵامدا گوتیان ئەو ژمارە زۆرە حەز دەكەین كە ژمارەی شاندەكە 

كەم بكەنەوە ئێمە لەسەر داوای وان وامان لێكرد.
* دوای ئەوەی پەیوەندیتان بە ئەنجوومەنی ئۆڵۆمپی ئاس������یا 
ك������رد بە نیاز نین پەیوەندیتان فرەوانت������ر بێ وپەیوەندی بە لێژنەی 

ئۆڵۆمپی نێودەوڵەتی بكەن؟
- لە س������ەرمانە پەیوەن������دی بە هەموو لای������ەك بكەین، ئەوەش 
دەگەرێتەوە س������ەر ئەس������تۆی خۆم������ان و ئەنجوومەنی ئۆڵۆمپی 
كوردستان دەبێ ئەم هەنگاوانە بهاوێژێت، بە تەئكید دەبێ سەردانی 
لێژن������ەی ئۆڵۆمپی نێودەوڵەت������ی بكەین و س������ەردانی لێژنەكانی 
ئۆڵۆمپی كەنداوی عەرەبی بكەین ئەوەش پێویس������تی بە هاوكاری 
هەیە دەبێ حكوومەتی هەرێمی كوردستان پاڵپشتیمان لێ بكات و 
بودجەیەكمان بۆ تەرخان بكات تا ئێمەش بتوانین سەردانیان بكەین 

و خۆمانیان پێ بناسێنین.
* روون و ئاش������كرایە ئێس������تا گەمارۆیەك لەسەر عێراق هەیە 
بەهۆی نالەباری ئەمن و ئاس������ایش، دەكرێ بزانین چ هەوڵێكتان 
داوە كە چاڵاكیە وەرزش������یەكانی نێودەوڵەتی و عەرەبی و ئاس������یا 

بهێننە كوردستان؟
- سەبارەت بە چالاكی ئاسیا من گفتوگۆم لەگەڵدا كرد دوای 
ئەوەی كە مۆڵەتم لە م������ەلا بەختیار وەرگرت، پێم گوت كە ئێمە 
دوو یانەم������ان هەیە كە بەش������داری لە پاڵەوانیەتی ئاس������یا دەكات 
یانەی هەولێر لە تۆپی پێ و یانەی س������لێمانیش لە تۆپی دەست، 
هەردووكیان نوێنەری عێراقن لە پاڵەوانیەتی ئاسیا گومانیش لەوە 
دا نییە ك������ە یاری چوون لە دەرەوەی عێ������راق دەبێت، بەڵام دەبێ 
جەنابت هەوڵێكمان بۆ بدەی یارییەكانی هاتن لە كوردستان بێت و 
تا جەماوەری وەرزشی و خەڵكی كوردستان لە بینینی ئەو یارییانە 
ب������ێ بەش نەبن و ئێمە یاریگای ب������اش و هۆڵی داخراوی رێك و 
پێكمان هەیە و هۆتێلی زۆر پێشكەوتوومان هەیە سەرەڕای ئەوەش 
ئەمن و ئاسایش������ەكی بەهێزمان هەیە، شێخ ئەحمەد فەهدیش پێی 
راگەیاندین كە س������ەرۆكی یەكێتی تۆپی پێی ئاسیا محەمەد بن 
هەمام س������ەردانی كوێت دەكات ئەویش سێ هەفتە دوای جەژن و 
بە بەرێوەبەری گش������تی ئەنجوومەنی ئۆڵۆمپی ئاسیای گۆت كە 
چ كاتێ������ك محەمەد بن هەمام هاتە كوێت ئیمێلەكیان بۆ بكەن با 
شاندێكیان بێتە كوێت، من و محەمەد بن هەمام و شاندی كوردستان 
بەیەكەوە باس لەو شتە دەكەین، بۆیە من وەكو ئەمینداری گشتی 
ئەنجوومەنی ئۆڵۆمپی كوردس������تان پێم باش������ە ئەوانەی لەو كارەن 
ئەوان س������ەردانی كوێت بكەن بۆ ئەم كارە لەوانە دكتۆر عەبدوڵڵا 
مەجید سەرۆكی یانەی هەولێر و حوسێن سەعید سەرۆكی یەكێتی 
تۆپی پێی عێراق كە دەبێتە پاڵپش������تێكی بەهێز بۆ ئێمە و سەفین 

كانەبیش وەكو سەرۆكی یەكێتی تۆپی پێ كوردستان .
*س������ەرۆكی یەكێتی تۆپی دەستی ئاس������یا كە شیخ تەڵالە كە 
دەكاتە برای ش������یخ ئەحمەد فەهد دەرباری یانەی س������لێمانی چی 

گۆت؟
- بەڕاس������تی تەنیا باسی تۆپی پێی بۆ ئێمە كرد و وا دیار بوو 
دەست تێوەردان لە یەكێتیە وەرزشیەكان ناكات و چاوەڕوانی بڕیاری 
ئەو كەس������انە دەكات كە سەرپەرشتی ئەو چاڵاكییە دەكەن و ئینجا 

ئەویش قسەی لەسەر دەكات.
* پێش چەند رۆژێ������ك كۆنگرەیەكی رۆژنامەوانیتان بەس������ت 
وا باش������تر نەبوو س������ەرۆكی ئەنجوومەنی ئۆڵۆمپی كوردس������تان 

ئامادەبووایە؟
- خودی سەرۆكی ئەنجوومەنی ئۆڵۆمپی كوردستان سەر قاڵی 
هەندێ كاری سیاس������یە و بەخۆی بە تەلەفۆن پەیوەندی بە ئێمە 
كرد كە كۆنگرەیەكی رۆژنامەوانی ببەستین و بە تێروتەسەلی باس 
لە بەڵێنانەی كە پێمان دراوە بە جەماوەری كوردس������تان رابگەێنین 
ئێمەش لەس������ەر پێش������نیاری بەرێزیان كۆنگرەكەمان سازدا كە لە 
بارەگای ئەنجوومەنی ئۆڵۆمپی كوردس������تان بوو كە تیاییدا شێردل 
تەحسین و دكتۆر سەرهەنگ ئامادە بوون كە هەردووكیان ئەندامی 
ش������اندەكە بوون، ئاواتمان ئەوە بوو كە گشت دەزگاكانی راگەیاندن 

ئامادەبوان.
* ئایا دەكرێ بزانین ئێس������تا هیچ گیروگرفت لە ئەنجوومەنی 

ئۆڵۆمپی كوردستان نەماوە؟
- حالی ح������ازر هی������چ گیروگرفتمان نییە وەك������و ئەندامانی 
مەكتەبی تەنفیزی و س������ەرۆكی ئەنجوومەنی ئۆڵۆمپی كوردستان 
تەنیا ئەوە نەبێت كە تا ئێس������تا بودج������ەی تایبەت بە خۆمان نییە 
و یاس������اكەمان بڕیاری لەس������ەر نەدراوە و پەسند نەكراوە كە ئەمە 
كێش������ەیەكی گەورەیە و ئێمە وەكو ئەندامانی مەكتەبی تەنفیزی 
كارەكانم������ان بە رێك و پێكی بەرێوە دەبەین و یەكێتیەكانیش رۆژانە 

سەردانمان دەكەن.

* دەتوان������ی مژدە بە جەماوەری وەرزش������ی بەدی كە جارێكی 
دیكە چاڵاكیەكان ناوەستێت؟

- بەڕاس������تی ناتوانم ئەو بەڵێنە بدەم������ە جەماوەر، چونكە هەر 
كاتێ پارەمان نەدرێتی كێشەمان بۆ دروست دەبێت ئاواتمان ئەوەیە 
بتوانین چاڵاكی������ەكان بەرێوە ببەین و دڵی جەماوەری وەرزش������ی 

خۆمان رازی بكەین و وەرزش بەروە پێشەوە ببەین.
* زۆر بوونی ئەو یانە وەرزشیانە كێشەتان بۆ دروست ناكات؟

- بەڕاستی زۆر بوونی ئەو یانە وەرزشیانە سەڕەتانەو یانەیەكی 
یەكج������ار زۆرمان هەیە كە بوویتە گەورەترین كێش������ە، پێش ئەوەی 
ئێوە س������ەردانم بكەن لەگەڵ هەردوو یەكێتی باسكە و باڵە باسی 
بودجەمان دەكرد تاكو دەس������ت بە چاڵاكییەكانیان بكەن، زۆربوونی 
یانەكان گەورترین كێشەیە بۆ وەرزشی كوردستان، ئەوەی پێی وایە 
زۆربوونی یانە پێش������كەوتنی وەرزشە بەڕاستی ئەوانە زۆر هەڵەنە 
و هەڵەیەك������ی گەورەیە یانەمان هەیە بارەگای لە دوكانێكە یان لە 
شوقەیە و هەشن بارەگاشیان نییە یانەش هەیە دەستەی كارگێڕی 
رۆشنبیر نینە، بەهەر حاڵ یانەیەكی یەكجار زۆر هەیە، وەزارەتی 
وەرزش و لاوان پێویس������تە هاوكاریان بكات دەبێ بە پێی رێنماییەك 

پڕۆژەیەك دابنی بۆ كەمكردنەوەی ئەو یانانە.
* باشە بۆ یانەكان كەم ناكەنەوە؟

- ئەوانە س������ەر بە وەزارەتی وەرزش و لاوانن، بەڕاستی وەزارەتی 
وەرزش و لاوان وەكو پێویست نەیتوانیوە هاوكاری یانە وەرزشیەكان 
بكات، دەبێ ئەوەش بزانین ئەوانیش كێش������ەو گرفتیان هەیە دەڵێن 
پارەیەكی زۆرمان دەوێت و داوا لە حكومەتی هەرێمی كوردستان 
دەكەین، بەڵام حكومەت پارەمان بۆ س������ەرف ناكات، ئێستا خەلك 
باس لەوە دەكات فلان یان������ە ئەوەندە پارەی وەرگرتووە نازانین ئەو 

پارەیەلەسەر چ بنەمایەك وەردەگیرێ .
* وەكو ئەنجوومەنی ئۆڵۆمپی كوردس������تان چ یاریگا و هۆڵی 

داخراوتان دروست كردووە؟
- دروستكردنی هۆڵ و یاریگا كاری وەزارەتی وەرزش و لاوانە، 
دەبێ یاریگایەك������ی نێودەوڵەتیمان هەبێ������ت و هۆڵێكی داخراوی 

نێودەوڵەتی هاوچەرخیشمان هەبێت.
* هیچ هەوڵتان داوە؟

- نەخێر هەوڵمان نەداوە چونكە بودجەمان نییە دەبوایە وەزارەت 
غەمێكی ل������ەوە بخواردبایە و چەند یاریگایەك و هۆڵی داخراوی 
دروس������ت بكردبایە، ئەوە ئاواتمانە و داواش دەكەین یاریگایەكمان 
هەبێ������ت تایبەت ب������ە ئەنجوومەنی ئۆڵۆمپی كوردس������تان لەگەڵ 

هۆڵێكی داخراو.
* قسە و باس لەوە دەكرێ كە وەزارەتی وەرزش و لاوان هاوكاری 
تەواوی ئێوە ناكات حەز دەكەین بەراش������كاوی پێمان بڵێت تا چەند 

وەزارەت هاوكارە لەگەڵ ئێوە؟

- م������ن ل������ە كاری وەزارەت دوورەم و حەزیش ن������اكام بچمە نێو 
كارەكانیان، ب������ەڵام لەگەڵ ئێم������ە دوو دەزگای یەك تەواوكەری 
یەكترین هەر كارێكمان لای وەزارەت هەبێ ئاسانكاریمان بۆ كراوە 
ئەوانیش هەر كارێكیان لای ئێم������ە هەبێ بۆیان جێبەجێ دەكەین 
دكتۆر ئالان قادر نوێنەری ئێمەیە لە وەزارەت و كاك نەوزاد ش������ێخ 
تەیب نوێنەری وەزارەتە لای ئێمە، ئێمە هاوكاری تەواوی یەكتری 
دەكەی������ن هەر دوو لا پێكەوە هەوڵ دەدەین خزمەتی وەرزش بكەین، 
منیش وەك������و ئێوە لە رۆژنامەكان دەخوێنم������ەوە كە وەزارەت وەكو 
پێویست بەكاری خۆی هەڵنەس������تاوە دیارە جەنابی وەزیر بیرێكی 
تایبەتی خۆی هەیە كە لە وانیە ئێس������تا نەتوانی كاری پێبكات، 

بەڵام دوای 10 ساڵی دیكە سوودی لێوەردەگیرێ!!!.
*پێش یەكگرتنەوەی هەردوو ئیداری وەرزش������ی كوردس������تان، 
ئەنجوومەن������ی باڵای وەرزش مووچەی رێزلێنانی بۆ وەرزش������وانە 
دێرینەكان دابین كرد، بەڵام ئێس������تا ئەوەی وەرزش������وانە موچەی 
ل������ێ بڕاوە بە بیانۆی ئەوەی ك������ە موچەی دیكەی هەیە زۆریش 
وەرزش������وان نین كە ئەم موچەیە وەردەگرن ئێوە وەكو ئەنجوومەنی 
ئۆڵۆمپی كوردس������تان هیچ هەوڵتان نەداوە چاوپێخش������اندێك بەو 

مووچە بكرێتەوە؟
- ئێمە بە فەرمی نووسراوێكمان ئاراستەی ئەنجوومەنی وەزیران 
كردووە و بەراش������كاوی پێمان گوتن وەكو ئەنجوومەنی ئۆڵۆمپی 
كوردس������تان بە هیچ ش������ێوەیەك ئاگاداری ئەو مووچەیە نین كە 
ئێس������تا دابەش دەكرێ بەڕاستی كێشەیەكی زۆری تێدایە ئەوەیش 
بۆ س������ەرەتا دەگەڕێتەوە كە ئەو ناوانەیان نووس������یوە، بەڕاس������تی 
ئێس������تا ئەوەی وەرزش������وانە مووچەی نییە و ئەوەی وەرزشوانیش 
نییە مووچەی وەردەگری دەبوایە لێژنیەك درووس������ت بكرابایە لە 
ئەنجوومەن������ی ئۆڵۆمپی كوردس������تان و وەزارەتی وەرزش و لاوان و 
ئەنجوومەن������ی وەزیران و لە وەزارتی دارایی بە تێروتەس������ەلی و بە 
جوانی رێك بخرابایە، بەڕاس������تی حاجی ئەحمەد وەكو س������ەرۆكی 
وەرزشوانە دێرینەكانی كوردستان پیاوێكی خاوێنە و دەستی پاكە، 
ب������ەڵام پیاوێكە ناتوانی بە خەڵك بڵێت نەخێر دەبێ توند بێ و ئازا 
بێت لە بڕیار دان، پێش ئەوەی ئەو مووچەیە دابەش بكەن گلیەكی 
زۆریان لێكراوە كە هی������چ رێنمایەك نییە كە چۆن ئەوانە مووچە 
وەردەگرن ئەوانە چێن كە ئەو مووچەیە وەردەگرن، بەڕاستی ئێستا 
یاری������زان هەیە لە هەڵبژاردەی عێ������راق یاری كردووە ویان هەیە لە 
هەڵب������ژاردەی هەولێ������ر یارییان كردووە و یان لە ش������ارەكانی دیكە 
یارییان كردووە و یان هەیە تەنیا بەس چەپڵەی لێدایە، باش������ە تۆ 
مووچە دەدەیە بە كێ و چۆن رێزبەندیان كردووە و كێ كردوویەتی، 
ئێمە وەكو ئەنجوومەنی ئۆڵۆمپی كوردستان ئاگاداری ناوەڕۆكی 
ئەم كارە نینە و پەیوەندیمان پێوە نییە و گەر پرسمان پێ بكەن ئێمە 

زۆر بە ئاسانی دەتوانین چارەسەری ئەو كێشەیە بكەین.

* پەیوەندیتان لەگەڵ لێژنەی ئۆڵۆمپی عێراق چۆنە؟

- ل������ە خوا بە زیاد بێت زۆر باش������ە هاوڕێ و دۆس������تی یەكین 
و رێكەوتنێك لە نێوانمان هەی������ە و رۆژانەش پەیوەندی بە یەكەوە 
دەكەی������ن و بەم زووانەش كۆبوونەوەیەك لە نێوانمان هەیە لە هەولێر 
و یان لە س������لێمانی دەبێت و باس لەو سەفەرەی كوێتیش دەكەین و 
ه������اوكاری یەكترینە و لە خوای بە زیاد بێ گەر لێمان تێك نەدەن 

حاڵمان زۆر باشە.
* زۆرب������ەی ه������ەر زۆری یاریزانەكان كە بەش������داری لەگەڵ 
هەڵبژاردەكانی عێراق دەكەن كە دەگەرێنەوە كوردستان گلەیی لەوە 
دەك������ەن كە جیاوازییەكی زۆر لەگەڵ یاریزانەكانی دیكە دەكرێ و 

دژایەتی و بایەخیان پێی نادرێ؟
- من بەراش������كاوی پێت دەڵێم لەوانەیە یاریزانێكە كە ركابەری 
یەكت������رن و دەیەوێ جێ������گای بگرێتەوە، بەڵام وەكو بەرپرس������انی 
وەرزش������ی بەغدا بڕوا بكە هیچ جیاوازیەك ل������ە نێوان یاریزانەكان 
ناكەن، بەڕاستی گەر باس لە یارییەكانی عەرەبی قاهیرە دەكەن، 
با پێتان بڵێ������م پارە و پوولەكە لەس������ەر وەزارەتی وەرزش و لاوانی 

عێراقە.
* س������اڵی 2008 ئۆڵۆمپیاد دەس������ت پێ دەكات كە شاندێكی 
عێراق دەچێتە دەرەوە بۆ چی ئەنجوومەنی ئۆڵۆمپی كوردس������تان 

لەگەڵیان بەشدار نابێت؟
- ئێمە لەگەڵی������ان رێككەوتین ه������ەر هەڵبژاردەیەكی عێراقی 
س������ەفەر بكات و بەشداری لە هەر پاڵەوانیەتیەك بكات دەبێ یەك 
ل������ەو ئەندامانە لە ئێمە بێت و ش������ارەزای ل������ەو یارییەش هەبێت، 
مامۆس������تا سەلاح حەسەن خەسرەو كە نوێنەری ئێمە بوو لە قاهیرە 
كە گەرایەوە زۆر سوپاس������ی سەرۆكی لێژنەی ئۆڵۆمپی عێراقی 
كرد و گوتی: بەڕاستی رێزیان لێگرتم و شوێنێكی باشیان بۆ دانام 
و بڕوا بكە بەناوی ئەنجوومەنی ئۆڵۆمپی كوردس������تان خەڵاتیشی 

دابەشكرد.
* كاتێك شاندی یانەكانی كوردستان كە سەردانی دەرەوە دەكەن 
بۆ س������ەرۆك ش������اند و راگەیاندن لە بەغدا دەبێت بۆ لە كوردستان 
نەبێ������ت بۆ نموونە یانەی دهۆك كە بەش������داری ل������ە پاڵەوانیەتی 
عەرەبی كرد لە تۆپی باس������كە سەرۆك ش������اندەكە و راگەیاندنەكە 

لە بەغدا بوو؟
- پاڵەوانیەتی باسكە كە یانەی دهۆك بەشداریكرد خۆم سەرۆكی 
ش������اندەكە بووم و حوسێن عەمیدی وەكو یەكێتی عەرەبی هاتبوو و 
لەگەڵ یانەی سلێمانی كچان من سەرۆك شاندەكە بووم و لەگەڵ 
یانەی ئەكاد كە س������ەفەری لوبنانی كرد خالید رەس������ول سەرۆكی 
شاندەكە بوو و سەبارەت بە راگەیاندنیش ئەمە مەسەلەیەكی گرنگە 
من لەگەڵ دەس������تەی نوێ دانیشتم پێم ووتن راگەیاندن لە بەغدا 
پەیوەندی بە لێژنەی ئۆڵۆمپیەوە نییە و س������ەندیكایەكی تایبەتی 
خۆی هەیە، گەر هەر هەڵبژاردەیەك بەشداری هەر خولێك دەكات 
لێژنەی ئۆڵۆمپی بە نووس������راو ئاگاداری ئەو سەندیكایە دەكاتەوە 
ئەوانی������ش لە لای خۆیانەوە پاڵێوراو دەنێ������رن، بەو برادەرانەم گوت 
دەبێ پەیوەندیتان لەگەڵ سەندیكای رۆژنامەنووسانی بەغدا باش 

بكەن.
* باش������ە ئێوە وەكو ئەنجوومەنی ئۆڵۆمپی كوردس������تان ناتوانن 
لەس������ەر بودجەی خۆتان لەگەڵ هەر ش������اندێك رۆژنامەنووسێك 

بنێرن؟
- گەر شاندی كوردستان بێت و پەیوەندی بەو دەستەیە دەكەین 
لەگەڵ شاندەكە رەوانەیان دەكەین ئینجا یەك یان دوو كەس بێت.

* دەكرێ بزانین كێش������ەی یانەكانی كوردستان لەبەر نەبوونی 

بودجە چی بەسەر هات؟
- زۆربەی هەرە زۆری یانەكان كێش������ەی پارەیان هەیە كێشەی 
پارە زۆرە بەڕاس������تی حكومەتیش هاوكاری كردوون، بەڵام وەزارەت 
و یانەكان پلانیان نییە و پێویس������تە ئەو پارەی هەیانە بەشێوەیەكی 
رێكو پێك دابەش بكەن، بەڕاستی یانەكان زۆرن پارەیەكی زۆریشی 
دەوێ و داوا ل������ە وەزارەتی وەرزش و لاوان و حكوومەتی هەرێمی 
كوردس������تان دەكەم زۆر بە پەلە چاوپێخشاندێك لەو یانە وەرزشیانە 
بكەن������ەوە كە ژمارەی������ان یەكجار زۆرە بۆ ئ������ەوەی بتوانین ئێمەش 
كارەكانمان ئەنجام بدەین و بەشداری لە چاڵاكیەكانی ئێمە دەكات 
و ل������ە دەرگای ئێمەش دەدا بۆ پارە، لەو چەند رۆژە هەواڵێكم بۆ 
هاتووە كە وەزارەت نووس������راوێكی ك������ردووە ) 60( ملیۆن دیناری 
بۆ یانەیەك سەرفكردووە كە بەشداری لە خولی كوردستان بكات، 
باش������ە چۆن ئ������ەو پارەت دا ب������ەو یانەیە و چۆن زان������ی ئەمە لە 
خولی نایاب یاری دەكات و پرس������ت بەو یەكێتیە وەرزشیە كردووە 
كە ئەو یانەیە س������ەر بەوانە ئایا پرست بە ئەنجوومەنی ئۆڵۆمپی 
كوردستان كردووە بەڕاستی وەرزشی كوردستان فەوزایە پەیوەندی 
كەسایەتی لە وەرزش رۆڵێكی س������ەرەكی دەبینی و هاوڕێیەتی و 
برادەرایەت������ی زۆر تێدایە گەر واش ب������ڕوات هەتا ملان زەرەرمەند 
دەبی������ن و دوژمنانیش پێیان خۆش������ە ئێمە بەم ش������ێوەیە بین و تەبا 
نەبین لەگەڵ یەكتر بەڕاستی خەڵكی شیاو لە شوێنی شیاو نییە 
و خەڵ������ك هەیە لە دەرەوەیە و وەرزش������وانترە، بەڵام نەهاتووتە پێش 
بەڕاس������تی حەزمان دەكرد هەڵبژاردەن بووایە بە هەر حاڵ كێشە و 

گرفت زۆرە و كاتی دەوێ بۆ چارەسەركردنی.
* چ������ۆن دەڕوانیت������ە دەس������تكەوتەكانی س������اڵی )2007(ی 

كوردستان؟
- بەڕاستی ساڵی )2007( سەبارەت بە ئەنجوومەنی ئۆڵۆمپی 
كوردستان زۆر خۆش بوو، چونكە وەرزشی كوردستان یەكیگرتەوە 
ئەمەش دەس������تكەوتێكی مەزن بوو و هیوادارم ئەوەی لە س������اڵی 
)2007( هاتووە بیپارێزین و ئەو شكس������تانەی س������اڵی )2007( 
هاتووە ببێتە دەس������تكەوت و هیوادارم س������اڵی )2008( ساڵێكی 
پڕ خۆش������ی و ش������ادی بێت و پیرۆزبایش لە گشت وەرزشوانانی 

كوردستان و عێراق دەكەم.

وەرزش

 كچە شۆخ و ش������ەنگی رووسی تەمەن
 20 س������اڵی ماریا شاراپۆڤا لە لێدوانێكیدا
 گوتی: پاكترین وەرزش لە جیهان تێنسی
 س������ەر زەویە بە گش������تی و ئافرەتانیش بە
 تایبەتی، شاراپۆڤا كە لە پلەی پێنجەمین
 دێت لە جیهان زیاتر گوتی: لە یاری ئێمە
 گەندەڵ������ی و یان یاریك������ردن بە ئەنجامی

 پاڵەوانیەتی������ەكان و ی������ان بەكارهێنانی دەرمانی وزە بەخش������ی
 قەدەغەكراو تێدا نییە و تا ئێستا چ رووی نەداوە وەكو یارییەكانی
 دیكە كە پڕیەتی لەو ش������ێوە گەندەڵییە، شاراپۆڤا سەبارەت بە
 دابەزینی ئاستی گوتی: من سێ جار تووشی پێكان بوویمە و
 ماوەیەك دووركەوتمەوە، بەڵام بەڵێن بە جەماوەری خۆم دەدەم كە
 ساڵی 2008 دەگەرێمەوە ئاستی راستەقینەی خۆم و پێشەنگی

.جیهان دەگرمەوە

شـــاراپۆڤـــا : 

گەندەڵی و دەرمانی وزە بەخش لە 
یاری ئێمە نییە

ئێس������تاش باس لەوە دەكرێ كە كریس������تیانۆ رۆناڵدۆ لە وەرزی 
داهاتوو دەچێتە یانەی ریال مەدرید رۆژنامەی ئاسی ئیسپانی ئەم 
هەواڵەی بڵاوكردەوە و دەڵێ س������ەرچاوەیەك لە یانەی ریال مەدرید 
پێ راگەیاندین كە لە وەرزی داهاتوو پورتوگالی رۆناڵدۆ یاریزانی 
یانەی مانچستەر یۆنایتدی ئینگلیزی دەبێتە یاریزانی هێرشبەری 
یەكەمی یانەكەمان و بڕی ) 70 ( ملیۆن یۆرۆمان بۆ تەرخانكردووە 
رۆژنامەكە لەس������ەر زاری بەرپرسی یانەی ریال مەدرید زیاتر دەڵێ 
س������ەرەڕای ئەوەی كە بۆندەكەی تا س������اڵی 2012 لەگەڵ یانەی 
مانچس������تەر یۆنایتد نوێكردۆتەوە رۆناڵدۆ حەز دەكا لە یانەی ریال 
مەدری������د یاری بكات، هەروەها تەئكیدی لەوەش كردەوە كە رۆناڵدۆ 
یانەی مانچس������تەر یۆنایتدی زۆر خۆش دەوێ و خۆشحاڵە لەگەڵ 

دەستەی كارگێڕی و جەماوەركەشی كە رێزێكی تایبەتی لێدەگرن، 
ل������ە لایەكی دیكەوە رۆناڵدۆی گ������ەورە لە یانەی میلان زۆر بێزارە 
و پەشیمانیش������ە كە یانەی ریال مەدریدی بە جێ هێشتووە رۆناڵدۆ 
دەڵێ زۆر بێزار و نیگەرانم، چونكە بەو ش������ێوە خۆم بە بەردەوامی 
لەسەر كورسی یەدەگ دەبینم و ئێستا بیر لە یانەیەك دەكەمەوە كە 
توانای خۆم تیایدا نمایش بكەم، ئەمەو ئێس������تا یانەی فلامینگۆ 
كەوتۆتە سەر هێڵ بۆ هێنانی رۆناڵدۆ تا بتوانێ لە دوا ساتەكانی 
ژیانی تۆپی پێی لە بەرازیل بباتە س������ەر، رۆناڵدۆش تا ئێستا لەم 
هەواڵە بێدەنگ������ە هیچ وەڵامی نییە، لە لایەك������ی دیكەوە بێكهام 
تەئكیدی لەوە كردەوە كە رۆناڵدۆ ئەمجارەیان رێگەی من دەگەرێتە 

بەر و روو لە ئەمەریكا دەكات و لەتەك من یاری دەكات.

ئایا گەورە و بچووك یانەكانیان جێدەهێڵن؟

یانەی هەولێر راهێنەر عادل عەبدولقادر دەر دەكات
پێش چەند رۆژێك یانەی وەرزشی هەولێر بە بڕیارێك راهێنەری 
یانەی هەولێر تیپی كوردستان عادل عەبدولقادری بەرێكرد و ئێمەش 
بەباشمانزانی بۆ زانینی راست و دروستی ئەم هەواڵە پەیوەندیمان بە 
بەرێز مەحمود عەزیز سەرپەرش������تیاری یانەی هەولێر كەوت ئەویش 

گوتی:
ئێمە وەكو دەستەی كارگێڕی یانەی هەولێر بە باشمانزانی 
دەستبەرداری ئەو راهێنەرە بین لەبەر ئەوەی سەرەتا داوامان 
لێكرد كە تیپێكی لاومان بۆ پێكبهێنێ، بەڵام وەك خۆی 

دەڵێ من راهێنەرێكی پیشەگرم و یاریزانی تەواوم دەوێ لەو ماوەی 
دوایشدا بەبێ هۆ ماوەی یەك هەفتە تیپەكەی بەجێهێشت بەڕاستی 
نەیتوان������ی هیچ گۆرانكاریەكی بنەڕەتی ل������ە تیپەكە بكات وامان 
بەباش زانی دەس������تبەرداری بین س������ەبارەت بە راهێنەری داهاتوو 
بەرێزیان گوتی: راهێنەران س������روود غازی و ئەبووبەكر ئەنوەر ئەو 
كارە لە ئەستۆی خۆیان دەگرن و جەودەت سلێمانیش وەكو راهێنەری 
گۆڵچییان كارەكانیان بەرێوە دەبەن هەروەها بڕیارمانداوە پش������ت بە 

راهێنەرانی خۆمان ببەستین.

ئوسامە نوری راهێنەری یانەی كەركووك
خولی عێراق كۆمەڵێك یاریزانی ئەستێرەی بەناوبانگی تێدایە 
و راگەیاندنەكان زیاتر گرنگی پێدەدەن لە خولی كوردستان

دیمانە: كارزان كانەبی

یاریزانی نێودەوڵەتی عێراق و خاوەنی چەندین نازناوە و چەندین 
بڕوانامەی هەیە لەسەر ئاستی عێراق و ئاسیا ئێمەش بە باشمانزانی 

ئەم دیمانەیەی لەگەڵ ساز بكەین.
* چۆن خۆتان ئامادەكردوە بۆ خولی كوردستان و عێراق؟

- لە راس������تی بەش������ێوەیەكی باش خۆمان ئامادەك������ردووە و پێك 
هاتەیەكی جێگرمان هەیە و لە خولی كوردس������تان زۆر باش������ین لە 

چاو خولی عێراق.
* بۆچی لە خولی كوردس������تان باش������ترن نەك لە خولی نایابی 

عێراق؟
- ئێمە لە راستی بۆ خولی عێراق درەنگ خۆمان ئامادەكردووە 
چەند یاریزانێكمان هێنا لە بەغدا و پش������كنینی پزیشكی و تاقیمان 
كردنەوە و خولی عێراقیش بەهێزە، چونكە یانەكان بەگشتی بەهێزن 
و ل������ە یارییەكانیش باش یاریمان كردوە بەرامبەر یانەكانی دهۆك و 

پێرس.
* ب������ۆ چی چەن������د یاریزانێك������ی بەغداتان هێن������اوە بۆ ریزی 

یانەكەتان؟
- لە راس������تی بۆ خولی عێراق ئەم یاریزانانەمان هێناوە ئەگەر نا 
زۆرب������ەی یاریزانەكان خەلكی كەركوكن كە لە هەردوو خولی عێراق 

و كوردستان یاری دەكەن.
* بۆ چی زۆر جار لە یانەیەك بۆ یانەێكی تر دەرۆیت؟

- من راهێنەرێكی بەناوبانگم من 4 س������اڵ لە س������لێمانی بووم 

ئێستاش لە كەركووم راهێنەریش هەر ماوەیەك و لە یانەیەكە.
* ئاواتت چییە لەگەڵ یانەی كەركووك؟

- پەنا بەخوا ئاس������تێكی بەرز پێشكەش دەكەین لە هەردوو خولی 
كوردستان و عێراق.

* بۆ چی یانەی پێشمەرگەت جێهێشت؟
- یانەی پێش������مەرگەی س������لێمانی یانەیەك������ی بەهێزە و زۆر بە 
ئیمكانیتە، یانەی كەركوویش یانەیەكی بەهێزە ئاستی باشە، بەڵام 

راهێنەر بە ئەنجام بەستراوەتەوە دەبێ ئەنجامی باش بێت.
* ئاستی خولی كوردستان چۆنە؟

- ئەم ساڵ ئاستی یانەكان زۆر باشە و ئاستی ئەم خولەش زۆر 
بەهێزە یانەكان بە گشتی بەهێزن و ئاستیان لێك نزیكە.

* لەو بروایەی ئاستی یانەكەتان جێگیر بێت؟
- پەنا بە خوا لە یارییەكانی داهاتوو ئاستمان باشتریش دەبێت.

* بۆ چی لە خولی كوردستان هاندەران ناین بۆ بینینی یارییەكان 
بە پێچەوانەی خولی عێراق؟

- خولی عێراق كۆمەڵێك یاریزانی ئەستێرەی بەناوبانگی تێدایە 
و راگەیاندنەكان زیاتر گرنگی پێدەدەن لە خولی كوردستان.

* كێ هاوكاری یانەی كەركووك دەكات؟
- دەستەی كارگێڕی یانەكە هاوكاری یانەكە دەكەن.

* دوا وتەت بۆ گۆڤاری گوڵان؟
- هیوادارم سەركەوتووبن.


